
GOUVÈNÈ CUOMO ANONSE $175 MILYON NAN PRIM POU SENK PWOJÈ ENÈJI 

PWÓP  
 

Van, Bio-gaz-a-Elektrisite, Selil Gaz ak Pwojè Renouvlab idwo-elektrik a gran 
echèl pou ajoute Enèji Pwòp nan rezo elektrik Eta  

 
 
Gouvènè Andrew M. Cuomo jodia te anonse $175 milyon an prim pou senk pwojè enèji 
pwòp a gran echèl ki pral ede Eta reponn a objektif refòme vizyon enèji l pou ogmante 
kantite jenerasyon elektrisite apati sous enèji renouvlab yo.  Pwojè yo ap redwi emisyon 
gaz greenhouse epi amelyore rezistans rezo elektrik ak enfrastrikti enèji New York 
pandan lap diminye nan konbistib fosil kap mennen a yon anviwonman ki pi pwòp, pi 
ansante.    
 
Anons lan se an rekonesans a semèn klima, ke Guvènè Cuomo te pwoklame nan dat 
22-29 septanm pou soulve sansibilizasyon sou difikilte nap rankontre ak pou montre efò 
New York pou ogmante rezistans ak redwi emisyon kòm lidè mondyal yo nan Vil New 
York semèn sa a.   
 
“Semèn klima se yon rapèl ke nou dwe kontinye fè envestisman nou pou kreye yon avni 
enèji ki pi dirab pou Eta New York,” Gouvènè Cuomo te deklare. “Grasa pwojè sa yo, 
nap devlope yon teknoloji enfrastrikti modèn pandan lap itilize enèji renouvlab pou redwi 
enprent kabònn nou epi kreye yon New York ki pi vè.”  
 
Depi li fin fonksyonèl, senk pwojè yo pral ajoute apeprè 116 megawat (MW) nouvo 
kapasite renouvlab, ki pral bay apeprè 356,000 megawat pa èdtan pa ane enèji 
renouvlab pwòp pou New York – ase enèji pou apwovizyone plis pase 54,000 kay an 
mwayèn pa ane.    
 
Pwojè yo (nan lòd gwosè): 

>>Ball Hill Wind Farm, Lwès New York: RES America Developments Inc. pral 
bati yon izin van 100 MW nan Konte Chautauqua, nan vil Villenova ak Hanover. 

>>Orbit Energy NYC, Vil New York: Orbit Energy Inc. pral bati yon dijesyon 
anayewobik  9.6 MW biogaz ak etablisman elektrisite nan Staten Island ki pral 
itilize dechè manje ak lòt materyèl òganik ke yo jwenn nan restoran nan zòn nan, 
episri ak manifakti manje yo.   
>>Lyons Falls Mill Hydro, North Country: Northbrook Lyons Falls LLC pral 
ajoute 5.2 MW nan yon etablisman idwo-elektrik ki egziste deja nan Konte Lewis, 
ki pral bay rezilta nan yon kapasite total ki enstale plis pase 11 MW.  
>>Morgan Stanley Headquarters, Vil New York: Morgan Stanley pral enstale 
yon selil gaz 790 kilowat (kW) nan biwo Manhattan li yo, kote teknoloji 
jenerasyon fèb emisyon an pral kontribye a rediksyon chaj, fyabilite sistèm nan 
ak enèji elektrik ki pi pwòp.  
>>Fulton Unit 2, Central New York: Erie Boulevard Hydropower, L.P., yon 
filyal nan Gwoup Enèji Renouvlab Brookfield, pral enstale yon nouvo tibin 
ekoulman minimòm 560 kW nan yon etablisman idwo-elektrik nan Konte 
Oswego. Inite sa a pral jenere elektrisite nan itilize minimòm ekoulman ki nesesè 
daprè lisans pwojè a, fè izaj resous enèji sa a pandan lap pwoteje anviwonman 
an.    

“Ekspansyon enèji renouvlab a gran echèl enpòtan pou Eta New York reyalize objektif 
ekonomik agresiv ak reyalizab enèji pwòp li,” te deklare Richard Kauffman, Prezidan 
Enèji ak Finans pou New York. “Anba strateji REV Gouvènè a, New York kontinye ap 
pave wout la nan jwenn plis inovasyon enèji pwòp ki pi divèsifye nan enfrastrikti enèji 
nou epi sipòte devlopman ekonomik nan tout rejyon an ak endistri yo nan eta nou an.” 
 
"Senk pwojè sa yo pral pote enèji pwòp ak delvopman ekonomik pou alafwa upstate ak 
downstate, devlope ekonomi enèji eta epi sipòte vizyon Gouvènè Cuomo pou yon 
sistèm livrezon enèji ki pi divèsifye," te deklare John B. Rhodes, Prezidan ak PDG, 
NYSERDA. "Anba Plan Enèji 2015 Eta, New York kounye a gen yon chemen ki pi klè 
pou redwi emisyon gaz greenhouse ak ogmante itilizasyon resous enèji renouvlab, e 
pwojè sa yo ap ede avanse objektif plan an." 
 
Sipò pou pwojè sa yo soti nan inisyativ Renewable Portfolio Standard (RPS), yon 
inisyativ ki ankouraje devlopman nouvo resous enèji renouvlab a gran echèl nan Eta 
New York. NYSERDA pral fè yon demann RPS Main Tier anplis pou pi gwo pwojè enèji 
renouvlab yo nan 2016, prevwa pou l finanse grasa Fon Enèji Pwòp.  Anba yon nouvo 
enèji renouvlab ki fenk etabli devan Komisyon Sèvis Piblik la, NYSERDA te pwopoze 
yon kontra angajman alontèm pou pwochen jenerasyon enèji renouvlab a gran echèl.  
Pwopozisyon an mande pou yon envestisman piblik $1.5 milya sou yon peryòd dizan, 
sa ki konpare a nivo envestisman ki te fèt nan dènye dizan ki sot pase yo grasa RPS ki 
egziste deja.    
 
Pou chak $1 ki envesti nan pwojè RPS Main Tier, New York ap reyalize $3 nan benefis 
ekonomik. Plis pase $3 milya envestisman dirèk nan Eta New York sipoze rive kòm yon 
rezilta pwojè Main Tier ki egziste deja sou fòm djòb, vèsman lajan bay biwo piblik, acha 
machandiz ak sèvis nan Eta a ak afèmaj tè. 
 
Pwojè yo te chwazi nan fason ki konpetitif  grasa pwosesis RPS kap kontinye bay 

stabilite nan pri ak pi gwo sètitid a kontraktè yo grasa tèm kontra jiska 20 ane. Sa a se 
dezyèm demann pou kontra 20-ane. Pri mwayèn atribisyon pondere pou 10yèm 
solisitasyon an se $24.57 megawat pa èdtan sou yon pwodiksyon plis pase tèm 20 ane 
nan kontra ki te atribye yo.  
 
An total, dis demann RPS Main Tier NYSERDA yo te finanse 69 pwojè yo, ki jenere plis 
pase 5.3 milyon megawat pa èdtan enèji renouvlab  chak ane.   
 
 
Enfòmasyon sou Refòme Vizyon Enèji a 
 
Refòme vizyon Enèji (REV) se strateji Gouvènè New York Andrew M. Cuomo pou bati 
yon sistèm enèji ki pi bon mache ak rezistan pou tout Nouyòkè yo.    REV ap transfòme 
politik enèji New York avèk nouvo inisyativ nan tout eta ak rèfòm regilasyon.  REV pral 
devlope ekonomi enèji pwòp eta, sipòte inovasyon, asire rezistans rezo a, mobilize 
kapital prive, kreye nouvo djòb epi ogmante chwa ak abòdabiilte pou konsomatè enèji 
yo.  REV mete, enèji pwòp ki pwodui lokalman nan sistèm enèji fondamantal New York.  
Sa a pwoteje anviwonman an epi sipòte objektif Eta pou redwi emisyon gaz greenhouse 
pa 40% pandan lap jenere 50% nan elektrisite l apati sous enèji renouvlab nan 2030. 
Inisyativ reyisi ki te deja lanse nan kad REV enkli NY-Sun, NY Green Bank, NY Prize, 
K-Solar ak yon angajman pou amelyore enèji a bon mache pou kominote yo ki gen 
revni fèb. Pou aprann plis sou REV, vizite www.ny.gov/REV4NY epi swiv nou 
@REV4NY  

